
Հայաստանի Հանրապետության կառավարությունը ո ր ո շ ո ւ մ  է.

       1. Հաստատել Հայաստանի Հանրապետության Արարատի մարզի Գետափնյա գյուղական համայնքի հողերի օգտագործման ժամանակավոր սխեման` համաձայն հավելվածի.

1) համայնքային սեփականություն հանդիսացող արդյունաբերության, ընդերքօգտագործման և այլ արտադրական նշանակության օբյեկտների հողերից 0.347 հեկտար փոխադրել բնակավայրերի հողերի կատեգորիա, Հայաստանի Հանրապետության օրենսդրությամբ սահմանված կարգով բնակելի կառուցապատման նպատակով օտարելու համար. 

2) քաղաքացիների սեփականություն հանդիսացող արդյունաբերության, ընդերքօգտագործման և այլ արտադրական նշանակության օբյեկտների հողերից 0.373 հեկտար փոխադրել բնակավայրերի հողերի կատեգորիա, բնակելի կառուցապատման նպատակով` Հայաստանի Հանրապետության օրենսդրությամբ սահմանված կարգով անհատական բնակելի տների կառուցման համար: 

     2. Առաջարկել  Հայաստանի Հանրապետության Արարատի մարզի Գետափնյա գյուղական համայնքի ղեկավարին` ապահովել հողամասի նպատակային նշանակության փոփոխման պահին առկա կադաստրային արժեքների տարբերության գանձումը, եթե հողամասի նպատակային նշանակության փոփոխումից հետո դրա կադաստրային արժեքն ավելի բարձր է, քան` մինչև փոփոխումը:
    3. Հայաստանի Հանրապետության Արարատի  մարզպետին`
 սույն որոշման 1-ին կետում նշված հողամասերը 3 տարվա ընթացքում նպատակային նշանակությամբ չօգտագործվելու դեպքում՝ սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության  որոշման նախագիծ:
     4. Սույն որոշումը ուժի մեջ է մտնում պաշտոնական հրապարակմանը հաջորդող օրը:

ՀՀ տարածքային կառավարման նախարարի

առաջին տեղակալ

   

                                  Վ.Տերտերյան

ՏԵՂԵԿԱՆՔ

<<Հողերի նպատակային նշանակությունը փոխելու մասին>> 
ՀՀ կառավարության որոշման նախագծի հիմնավորում

	1.
	Անհրաժեշտություն

	
	«Հողերի նպատակային նշանակությունը փոխելու մասին» Հայաստանի Հանրապետության կառավարության որոշման նախագծի ընդունումը պայմանավորված է այն հանգամանքով, որ նախկին կոլտնտեսության ավտոտրակտորային հավաքակայանի զբաղեցրած հողամասը հողային բարեփոխումների և սեփականաշնորհման գործընթացից հետո չի օգտագործվել իր նպատակային նշանակությամբ:

Վերոնշյալ հողամասի մի մասը` 0.373 հեկտար օտարվել է թվով 8 քաղաքացիների, որոնք ցանկություն են հայտնել այդ հողամասերում կառուցել բնակելի տներ: Նկատի ունենալով այն հանգամանքը, որ գյուղատնտեսական արտադրական նշանակության օբյեկտների հողամասը գտնվում է բնակավայրի կենտրոնում և իր նպատակային նշանակությամբ հետագա օգտագործումը համարվում է ոչ նպատակային, ուստի ելնելով հողամասերի օգտագործման արդյունավետության բարձրացման հիմնավորումից ՀՀ կառավարության որոշման նախագծի ընդունումը դառնում է անհրաժեշտություն, որի պայմաններում հողամասերի սեփականատերերը հնարավորություն կունենան սեփականության իրավունքով իրենց պատկանող հողամասում կառուցել բնակելի տուն, իսկ համայնքային սեփականության հողամասը օտարել որպես տնամերձ հողամաս:

 Վերջնական արդյունքում կբարձրանա հողամասերի օգտագործման արդյունավետությունը: 

	2.
	Ընթացիկ իրավիճակը և խնդիրներ

	
	 ՀՀ Արարատի մարզի Գետափնյա համայնքը հաստատված  /բնակավայրի/ գլխավոր հատակագիծ կամ գոտիավորման և օգտագործման սխեմա չունի: 
<<Հայաստանի Հանրապետության Արարատի մարզի Գետափնյա գյուղական համայնքի հողերի օգտագործման ժամանակավոր սխեման հաստատելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում ՀՀ հողային օրենսգրքի պահանջներին համապատասխան և ՀՀ կառավարության 2001թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>>  N 30 որոշմամբ  սահմանված կարգով:
 Ըստ ներկայացված սխեմայի առաջարկվում է քաղաքացիների և համայնքային սեփականություն հանդիսացող արդյունաբերության, ընդերքօգտագործման և այլ արտադրական նշանակության օբյեկտների հողերից 0.72 հեկտար փոխադրել բնակավայրերի հողերի կատեգորիա, Հայաստանի Հանրապետության օրենսդրությամբ սահմանված կարգով բնակելի կառուցապատման նպատակով:

 Առկա են համայնքի ավագանու որոշումը` /հողի օգտագործման ժամանակավոր սխեմային հավանություն տալու մասին/, եզրակացություն, տեղեկանք բնապահպանական սահմանափակումների վերաբերյալ, 1:5000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	ՀՀ կառավարության որոշման նախագծի ընդունման դեպքում բնակավայրի սահմանագծում գտնվող բացարձակապես չօգտագործվող գյուղատնտեսական արտադրական օբյեկտների հողամասը կօգտագործվի որպես տնամերձ հողամաս,որի արդյունքում հողային սուղ պաշարներ ունեցող համայնքում կբարձրանա հողօգտագործման արդյունավետությունը և հնարավորություն կընձեռնվի համայնքում ներդաշնակ քաղաքաշինական գործունեություն իրականացնելու համար:

	4.
	Կարգավորման նպատակը և բնույթը

	
	Հողօգտագործման արդյունավետության բարձրացում, բնակավայրի ներդաշնակ զարգացման ապահովում, բնակարանի կարիք ունեցող քաղաքացիների համար բնակելի տների կառուցում:

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ տարածքային կառավարման նախարարություն, ՀՀ քաղաքաշինության նախարարություն, ՀՀ գյուղատնտեսության նախարարություն, ՀՀ կառավարությանն առընթեր անշարժ գույքի կադաստրի պետական կոմիտե, ՀՀ Արարատի մարզպետարան, Գետափնյա գյուղական համայնք:


	6.
	Ակնկալվող արդյունքը

	
	Հողամասի օգտագործման արդյունավետության բարձրացում, քաղաքացիների բնակարանային պայմանների բարելավում:

	7.
	Այլ տեղեկություններ (եթե այդպիսիք առկա են) - չկան


